
NORMAS DE ADMISION E MATRICULA NOS ESTUDOS DE DOUTORAMENTO DA UNIVERSIDADE DA
CORUNA, CURSO 2022/23

En aplicacion do que esta disposto nos artigos 34.1 e 36.1 dos Estatutos da Universidade da Coruia (a partir
de agora, UDC), aprobados polo Decreto da Xunta de Galicia 101/2004, do 13 de maio, modificado polo
Decreto 194/2007, do 11 de outubro; no Real decreto 99/2011, do 28 de xaneiro, polo que se regulan as
ensinanzas oficiais de doutoramento (modificado polo Real decreto 534/2013, do 12 de xullo, polo Real
decreto 43/2015, do 2 de febreiro e polo Real decreto 195/2016, do 13 de maio); e de acordo co Regulamento
de estudos de doutoramento, aprobado polo Consello de Goberno do 17/07/2012 e as modificaciéns
posteriores dos anos 2013, 2014, 2015, 2017, 2018, 2019 e 2020 e do Regulamento da EIDUDC aprobado
polo Consello de Goberno do 22/12/2012, ultima modificacion do 27/02/2020,

Acérdase aprobar as seguintes normas de admisién e matricula nos estudos de doutoramento da UDC para
0 curso 2022/23

ARTIGO 1. AMBITO DE APLICACION

A presente convocatoria abrangue o alumnado que, no curso 2022-23, inicie 0s seus estudos de
doutoramento (alumnado de inicio) ou que, admitido en cursos anteriores, continle os seus estudos de
doutoramento (alumnado de continuacion).

ARTIGO 2. REQUISITOS XERAIS DE ACCESO A UN PROGRAMA DE DOUTORAMENTO
Os requisitos de acceso aos estudos de doutoramento seran os establecidos na normativa vixente.
Son requisitos de acceso os seguintes:

2.1. Con caracter xeral, para 0 acceso a un programa oficial de doutoramento sera necesario posuir os titulos
oficiais espafois de grao, ou equivalente, e de master universitario, ou equivalente, sempre que se
superaran, polo menos, 300 créditos ECTS no conxunto destas duas ensinanzas.

2.2. Asi mesmo, podera acceder quen se atope nalgun dos seguintes supostos:

e Posuir un titulo universitario oficial espafiol, ou doutro pais integrante do espazo europeo de educacién
superior, que habilite para o acceso ao master, de acordo co que establece o artigo 16 do Real decreto
1393/2007 e que superara un minimo de 300 créditos ECTS no conxunto de estudos universitarios oficiais,
dos que polo menos 60 haberan de ser de nivel de master.

e Posuir un titulo oficial espafiol de graduado ou graduada, cuxa duracién, conforme a normas de dereito
comunitario, sexa de polo menos 300 créditos ECTS. Estes/as titulados/as deberan cursar con caracter
obrigatorio os complementos de formacién requiridos polo programa, agas que o plan de estudos do
correspondente titulo de grao inclua créditos de formacién en investigacion equivalentes en valor
formativo aos créditos en investigacion procedentes de estudos de master.

e Oslas titulados/as universitarios/as que, logo de obteren praza en formacién na correspondente proba
de acceso a prazas de formacién sanitaria especializada, superaran con avaliacion positiva polo menos
dous anos de formacion dun programa para a obtencién do titulo oficial dalgunha das especialidades en
ciencias da saude.

e Posuir un titulo conforme a sistemas educativos estranxeiros, sen necesidade da sua homologacién, logo
de que a UDC comprobe que este acredita un nivel de formacién equivalente a do titulo oficial espafiol de
master universitario e que faculta no pais expedidor do titulo para acceder a estudos de doutoramento.
Esta admision non implicara, en ningun caso, a homologacion do titulo previo que posua o/a interesado/a
nin o seu recofiecemento para outros efectos que o de acceso a ensinanzas de doutoramento.

e Posuir outro titulo espariol de doutor/a obtido conforme a anteriores ordenaciéns universitarias.

2.3. Os/as doutorandos/as que iniciasen o seu programa de doutoramento conforme a anteriores
ordenacions universitarias poderan acceder as ensinanzas de doutoramento logo da stia admisién de acordo
con estas normas. En todo caso, deberan reunir os requisitos establecidos con caracter xeral no
Regulamento de estudos de doutoramento.

2.4. Poderan acceder aos estudos de doutoramento os/as licenciados/as, arquitectos/as ou enxefeiros/as
que posuan o Diploma de Estudos Avanzados, obtido de acordo co que dispdn o Real decreto 778/1998, do
30 de abiril, ou alcanzaran a suficiencia investigadora regulada no Real decreto 185/1985, do 23 de xaneiro.

2.5. Poderan acceder aos estudos de doutoramento os/as licenciados/as, arquitectos/as ou enxefeiros/as
que posuan un titulo de master oficial conforme ao Real decreto 56/2005 ou ao Real decreto 1393/2007,
modificado polo Real decreto 861/2010 ou superaran 60 ECTS de estudos de master oficial.

2.6. Poderan acceder aos estudos de doutoramento as persoas con titulacions anteriores ao Real decreto
1393/2007, de conformidade coas seguintes regras:

2.6.1. Titulaciéns organizadas en créditos non ECTS:

a) A equivalencia dos créditos establecida pola Lei organica 11/1983, do 25 de agosto, de reforma
universitaria (LRU) con créditos ECTS é como segue: un crédito LRU considérase equivalente a un
crédito ECTS.

b) No caso de cursar e superar unha titulacion oficial espafola organizada en dous ciclos (primeiro e
segundo ciclo) que, de acordo co apartado anterior, sexa equivalente a un minimo de 300 ECTS,
considerarase que 60 ECTS do segundo ciclo son de nivel de master.

¢) No caso de cursar e superar unha titulacion de segundo ciclo que non constitia continuacion directa
dun correlativo primeiro ciclo, e que o conxunto de créditos cursados e superados de primeiro e
segundo ciclo sexa equivalente a un minimo de 300 ECTS, considerarase que 60 ECTS do segundo
ciclo son de nivel de master.

d) Este reconecemento de 60 ECTS de segundo ciclo como de nivel de master referido nas alineas b)
e c) sO tera validez para os efectos de satisfacer os requisitos de acceso aos estudos de
doutoramento da UDC, sen que supoia a adquisicién de dereito ningun sobre o titulo de master
universitario.

e) Todo o anterior enténdese sen prexuizo do disposto no artigo 16 do Regulamento de estudos de
doutoramento da Universidade da Corufia no relativo a requisitos e criterios adicionais de admision
que puider establecer a comision académica dun programa de doutoramento concreto, asi como, se
€ 0 caso, o establecemento de complementos de formacion especificos, tal e como recolle o artigo 7
do RD 99/2011.

2.6.2. Titulaciéns non organizadas en créditos:

O acceso aos estudos de doutoramento desde titulacidns antigas, organizadas en materias e non en
créditos, poderase resolver aplicando algin dos seguintes criterios, segundo estableza a Comision
Permanente da Escola Internacional de Doutoramento:

a) A equivalencia da titulaciéon superada coa mesma titulacién regulada pola Lei organica 11/1983, do
25 de agosto, de reforma universitaria, considerandose que ten os mesmos créditos que esta, e de
acordo co que dispdn o apartado 2.6.1.a) cada crédito LRU sera equivalente a un crédito ECTS.

b) Un curso académico completo dun titulo universitario oficial espanol regulado por unha ordenacion
anterior a8 LRU sera considerado equivalente a 60 ECTS.

2.7. Tamén poderan acceder os/as diplomados/as, enxefieiros/as técnicos/as ou arquitectos/as técnicos/as
que acrediten que superaron 300 créditos ECTS no conxunto de estudos universitarios oficiais, dos que polo
menos 60 teran que ser de nivel de master universitario.

2.8. Posuir un titulo universitario oficial que obtivera a correspondencia ao nivel 3 do Marco Espafiol de
Cualificacions para a Educacién Superior (MECES), de acordo co procedemento establecido no Real decreto
967/2014, do 21 de novembro, polo que se establecen os requisitos e o procedemento para a homologacion
e declaracion de equivalencia a titulacion e a nivel académico universitario oficial e para a validaciéon de
estudos estranxeiros de educacién superior, e o procedemento para determinar a correspondencia aos niveis
do MECES dos titulos oficiais de arquitecto, enxefieiro, licenciado, arquitecto técnico, enxefieiro técnico e
diplomado.

ARTIGO 3. SOLICITUDE DE ADMISION NUN PROGRAMA DE DOUTORAMENTO
3.1. Procedemento

Poderan solicitar a admisién nun programa de doutoramento, nos prazos indicados no calendario de
admision e matricula en estudos de doutoramento (anexo l), as persoas que retnan os requisitos de acceso.

Esta solicitude de admisiéon realizarase a través da Secretaria Virtual e, ademais, achegarase a
Administracion da facultade/escola/UXAl responsable da xestidon do programa, a documentacion acreditativa
de reunir os requisitos.

Calquera omision ou falsidade na declaracion dos datos da titulacion de acceso ou do expediente académico
que induza a facer unha valoracién de expediente incorrecta podera dar lugar a anulacion da matricula.

3.2. Reserva de prazas discapacitados. Segundo o acordado polo Consello de Goberno do 29/03/2017,
reservarase un 5 % das prazas dispofiibles para estudos de doutoramento universitario para o alumnado
que tefa recofecido un grao de discapacidade igual ou superior ao 33 %, asi como para aquel alumnado
con necesidades educativas especiais permanentes asociadas as condicidns persoais de discapacidade,
que durante a sua escolarizaciéon anterior precisara de recursos e apoio para a sua plena normalizacién
educativa. As prazas obxecto desta reserva que queden sen cubrir acumularanse as ofertadas pola UDC
polo réxime xeral en cada unha das convocatorias.

3.3. Criterios de valoracién. O alumnado podera ser admitido nun programa de doutoramento de acordo
cos requisitos especificos e os criterios de valoracion de méritos que, de ser o caso, estean recollidos na
memoria de verificacion do programa.

3.4. Seleccién. A Comisiéon Académica do Programa de Doutoramento (a partir de agora, CAPD) sera a
encargada da seleccion. A vista das solicitudes presentadas, elaborara as lista provisoria de persoas
admitidas e excluidas (especificando o motivo de exclusidn). De ser o caso, confeccionara unha lista de
agarda.

No caso de que a CAPD considere que a persoa solicitante carece da formacion previa completa esixida no
programa, a admisién podera quedar condicionada a superacién de complementos de formacion especificos
que se deberan superar no prazo maximo de tres cuadrimestres consecutivos.

Contra a decision da CAPD, o alumnado podera presentar unha reclamacién nos prazos sinalados para tal
efecto. Unha vez resolta, publicarase a lista definitiva de persoas admitidas para realizar os estudos de
doutoramento no curso académico 2022/23. No caso do alumnado proveniente de estudos de sistemas
educativos estranxeiros, que estea pendente da resolucién reitoral de equivalencia dos estudos
cursados e superados, debera figurar esta circunstancia na proposta de persoas admitidas no
programa. A sla admisiéon quedara condicionada a resolucion positiva da equivalencia.

Contra o acordo da CAPD, cabe interpofier un recurso de alzada perante o reitor.

As respectivas administraciéns das facultades/escolas/UXAI dos centros responsables da xestién académica
dos programas de doutoramento e os/as coordinadores/as dos programas, unha vez publicadas as listas de
persoas admitidas, introducirdan as admisions na aplicacion informatica. Posteriormente, enviaraselle a
Oficina de Doutoramento da EIDUDC a documentacion presentada polo alumnado debidamente cotexada,
que acredite o cumprimento dos requisitos de acceso para ser admitido nun determinado programa de
doutoramento.

3.5. Documentacion. A documentacion que acredita o cumprimento dos requisitos deberaselle dirixir ao/a
coordinador/a do programa de doutoramento e tera que conter necesariamente:

e a copia do DNI ou pasaporte
e a copia cotexada do/s titulo/s universitario/s oficiais que dean acceso os estudos de doutoramento.
e unha certificacidn académica oficial dos estudos cursados.

e De ser o caso, a certificacion do érgano competente da avaliacién positiva de formacion sanitaria
especializada, polo menos de dous anos, nun programa para a obtencion do titulo oficial dalgunha
das especialidade en ciencias da saude.

Ademais, de ser o caso, deberase achegar a documentacién acreditativa de que se cumpren os requisitos
de admisién especificos do programa a que pretendan acceder.

Presentarase tamén aqueloutra documentacion xustificativa de méritos alegados, tendo en conta os criterios
de admisién de cada programa.

Todos os documentos que se acheguen coa solicitude seran copias cotexadas, polo que habera que
presentar orixinais e copias destes.

3.6 Documentacion do alumnado cun titulo universitario expedido dentro dos sistemas educativos
do EEES, distinguirase entre:

a) Paises membros da Unién Europea ou signatarios do Acordo sobre o espazo econémico europeo en
que non se esixe que a documentacién se entregue legalizada (relacién destes paises no anexo ).

b) Resto dos paises do EEES non comprendidos no apartado a).

A documentacién (titulos universitarios e certificacions académicas oficiais) deberase
presentar legalizada.

En ambos os casos, os documentos deberan ser oficiais e expedidos polas autoridades competentes. De
ser o0 caso, deberan ir acompanados pola correspondente traducion oficial a calquera das duas linguas
oficiais na UDC, que debera estar feita por un tradutor xurado, espafiol ou autorizado no pais de orixe polo
Consulado Espafiol.

https://www.exteriores.gob.es/es/ServiciosAlCiudadano/Documents/TraductoresEinterpretes/LISTA%20AC
TUALIZADA%20A %2017 %20MAY0%202022.pdf

Non sera precisa a traducion oficial cando se trate de documentos redactados en lingua inglesa, francesa,
portuguesa ou italiana. Nestes casos bastara a traducién que realice a propia persoa interesada, ainda que
prevalecera, se houber discrepancia, a traducién que realice a UDC.

No suposto de documentacion traducida, deberan achegar as copias cotexadas dos:
. documentos orixinais, sen traducir (sen o selo do tradutor xurado)

. documentos orixinais traducidos (co selo do tradutor xurado)

Todos os documentos que se acheguen coa solicitude seran copias cotexadas, polo que deberan presentar
orixinais e copias destes.

3.7. Alumnado cun titulo universitario de sistemas educativos alleos ao EEES

O alumnado que posua un titulo estranxeiro non homologado conforme a sistemas educativos alleos ao
EEES podera solicitar a admisiéon sempre que acredite un nivel de formacién equivalente a do titulo espanol
de master universitario oficial que faculte no pais expedidor do titulo para acceder aos estudos de
doutoramento, e que superase o equivalente a 300 créditos ECTS no conxunto dos estudos universitarios
oficiais. Esta admision non implicara, en ningun caso, a homologacion do titulo previo nin o recofiecemento
para outros efectos que os de acceso a estas ensinanzas.

Xunto coa admision debe presentar unha solicitude de equivalencia de estudos estranxeiros na
Administracion do centro. No caso de ser admitido —esta admision estara condicionada a obtencién da
resolucion de equivalencia— deberase matricular nos prazos establecidos sen esperar a resolucién de
equivalencia, pero a sua matricula quedara condicionada a que esta sexa favorable.

3.7.1. A solicitude de equivalencia aos correspondentes titulos espanois deberaselle dirixir ao reitor da
UDC e presentarase na Administracién do centro a que esta adscrito o programa de doutoramento. A CAPD
emitira un informe sobre a adecuacién académica dos estudos cursados e, tras considerar se acredita un
nivel de formacion equivalente ao de master universitario, informara sobre a posibilidade de acceso aos
estudos de doutoramento. Este informe remitiraselle & Oficina de Doutoramento da EIDUDC xunto coa
documentacion presentada.

Para os efectos de procedemento, a solicitude dirixida ao reitor debera ir acompanada da documentacion
que se relaciona a continuacion, traducida a calquera das duas linguas oficiais da UDC; porén, non sera
precisa a traducion oficial cando se trate de documentos redactados en lingua inglesa, francesa, portuguesa
ou italiana. Nestes casos, bastara a traducion que realice a propia persoa interesada, mais, se houber
discrepancia, prevalecera a traducion que realice a UDC.

3.7.2. Documentacion que se debe achegar coa solicitude de equivalencia:
a) O titulo/s col/s que se accede ao doutoramento ou a certificacion da sta expedicién.

b) O certificado académico en que consten as materias cursadas, a carga horaria de cada unha delas
e a duracion oficial en cursos académicos/semestres etc. Se o certificado expresa a carga horaria
das materias en créditos, débese acompanar da equivalencia dos créditos a horas lectivas tedricas
el/ou practicas que permita establecer o valor do crédito.

¢) O documento que acredite que ofs seu/s titulo/s faculta/n no pais expedidor para o acceso aos
estudos de doutoramento.

d) O xustificante de pagamento da taxa de solicitude de equivalencia de estudos estranxeiros.

Todos os documentos que se acheguen deberan ser oficiais e estar expedidos polas autoridades
competentes, de acordo co ordenamento xuridico do pais de que se trate.

Os titulos universitarios non homologados, asi como o resto dos documentos de sistemas educativos
alleos ao EEES deberan estar debidamente legalizados:

e Documentos expedidos en paises que subscribiron o Convenio da Haia do 5 de outubro de 1961. E
suficiente coa apostila estendida polas autoridades competentes do pais.

e Documentos expedidos no resto dos paises. Deberanse legalizar por via diplomatica a través da
Embaixada ou Consulado de Espafia no pais que expide o titulo.

5/16



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: 487QMF9I2EUOOJILPQRITHE4

Este documento es copia auténtica de un documento custodiado por la Universidade da Corufia. Fecha de creacion: 08/06/2022 12:44:55 P&gina 6 de un total de 16 pagina(s).

\

==~ UNIVERSIDADE DA CORUNA

Achegarase o orixinal legalizado ou a copia compulsada do dito orixinal legalizado.

A compulsa de documentos realizada en paises estranxeiros deberase realizar nas embaixadas ou
consulados de Esparia.

3.7.3. Non obstante, de acordo co que dispdn o artigo 28.3 da Lei 39/2015, do 1 de outubro, do procedemento
administrativo comun das administracions publicas, cando no momento de formalizar a matricula, a persoa
interesada non poida achegar a documentacion requirida debidamente legalizada ou apostilada, bastara con
que achegue una copia simple do documento de que se tratar, acompanada dunha copia da solicitude da
correspondente legalizacién ou apostila. Se antes de finalizar o primeiro cuadrimestre (de se tratar de
matricula realizada no 1° prazo) ou o segundo cuadrimestre (de se tratar de matricula realizada no 2° prazo),
o/a interesado/a non presenta os documentos requiridos ou estes non estan debidamente legalizados ou
apostilados, a matricula quedara anulada por resolucion reitoral, por proposta do director da Escola
Internacional de Doutoramento e sen dereito a devolucién das taxas e prezos publicos aboados.

ARTIGO 4. MATRICULA

Podera formalizar a matricula, a través da Secretaria Virtual, o alumnado admitido pola CAPD nos prazos
sinalados no anexo | e seguindo o procedemento que se indica a continuacion.

4.1. Debera formalizar a matricula de tutela académica e, de ser o caso, dos complementos de formacion
elou actividades formativas propias do programa de doutoramento acordados pola CAPD no proceso de
admision, a través da Secretaria Virtual. A matricula considerarase definitiva unha vez que se comprobe que
relne os requisitos de acceso e a veracidade dos documentos declarados.

Poderase realizar a matricula a tempo completo ou a tempo parcial. Para esta ultima modalidade, sera
requisito indispensable que sexa previamente outorgada esta condicidon pola CAPD, tras acreditar
documentalmente que se atopa nalgun dos supostos que se enumeran no artigo 23 do Regulamento de
estudos de doutoramento. A matricula a tempo parcial é preciso solicitarlla @ CAPD cada curso académico,
para o que se achegaran os documentos xustificativos.

4.2. O alumnado deberase matricular con continuidade desde a primeira matricula nos estudos de
doutoramento cada curso académico e ata a defensa da tese. Estaran exentas desta obriga as persoas que
tefian concedida unha baixa temporal polas causas recollidas no artigo 27.1 do Regulamento de estudos de
doutoramento.

O alumnado que non se matricule nun curso académico causara baixa no programa. A citada baixa producira
os efectos recollidos no artigo 21.3 do Regulamento de estudos de doutoramento.

O alumnado que no prazo de matricula estea en situacion de baixa temporal por algunha causa recollida no
artigo 27.1 (enfermidade, embarazo, permiso de maternidade/paternidade...) deberase matricular no prazo
de 10 dias, que contan desde a finalizacion do periodo de baixa, salvo que o curso académico finalizase.

4.3. Matricula do alumnado que realizara o depdsito da tese de doutoramento

O alumnado que iniciara o proceso de depdsito da tese, se non realiza a defensa antes do comezo do prazo
de matricula (30 de setembro de 2022), deberase matricular no curso 2022/23 para poder realizar a defensa
da sua tese no novo curso.

5. IMPEDIMENTOS PARA A ADMISION E A FORMALIZACION DA MATRICULA

5.1. Ao abeiro do artigo 21.3 (que regula os efectos da baixa por non realizar a matricula anual) e do artigo
27 (baixa temporal nun programa de doutoramento) do Regulamento de estudos de doutoramento, o
alumnado que non se matriculase nos estudos de doutoramento causara baixa no programa e non podera
solicitar a admisién nin matricularse na UDC:

a) No mesmo programa, no curso académico no que causa a baixa e durante o curso académico
posterior ao da baixa.

b) Noutro programa distinto, no mesmo curso académico no que causa a baixa.

Non obstante, podera iniciar de novo os estudos no mesmo programa de doutoramento a partir do segundo
ano académico desde que causou a baixa, e nun programa de doutoramento distinto a partir do curso
seguinte ao de causar baixa. En ambos os casos deberd solicitar de novo a admision.

5.2. Segundo o artigo 26 do Regulamento de estudos de doutoramento, que regula as causas da baixa
definitiva nun programa de doutoramento, non se podera matricular no programa de doutoramento que esta
cursando o estudantado que:

a) Non superara os complementos de formacién no prazo maximo de tres cuadrimestres consecutivos.
b) Non presentara o plan de investigacion nos prazos establecidos.

¢) Conte con dous informes negativos consecutivos na avaliacién anual do plan de investigacion e do
documento de actividades.

d) Non defenda a tese nos prazos establecidos pola normativa.

Non obstante, podera iniciar os estudos de doutoramento na UDC noutro programa distinto ao que causara
a baixa definitiva.

ARTIGO 6. SIMULTANEIDADE DA MATRICULA
Non se podera realizar a matricula simultanea en dous programas de doutoramento.

A simultaneidade de realizacion de estudos de doutoramento con outro/s estudo/s universitario/s non sera
considerada como motivo de solicitude de prérroga.

ARTIGO 7. PREZOS PUBLICOS POLA PRESTACION DE SERVIZOS ACADEMICOS E
ADMINISTRATIVOS

7.1. Pagamento de prezos publicos.

O alumnado que formalice a sua matricula nun programa de doutoramento da UDC satisfara os prezos
publicos por servizos académicos e administrativos que estableza o decreto da Xunta de Galicia polo que se
fixan os prezos publicos pola prestacion de servizos académicos e administrativos nas universidades do
sistema universitario de Galicia para o curso académico 2022/23.

Non obstante, de acordo co que dispdn o apartado 2 do artigo 9 da Resolucién reitoral do 27 de abril de
2012, mediante a que se aproba o procedemento para a recadacién de impagados por prezos publicos de
matricula, o alumnado coa matricula declarada en suspenso por impago no curso académico anterior, cando
solicite matricularse de novo na UDC, na mesma ou noutra titulacion, debera pagar previamente os atrasos
que lle correspondan.

7.2. Exencions e bonificacions no pagamento de prezos publicos por servizos académicos

A teor do que dispén a normativa da Xunta de Galicia, mediante a que se fixan os prezos correspondentes
aos estudos conducentes & obtencién de titulos oficiais no ensino universitario e na normativa interna da
UDC, establécense os casos de exencion ou bonificacion destes prezos que se sinalan a seguir, que se
poderan acreditar nun prazo maximo de dez dias, que conta desde o dia seguinte ao de efectuar a
matricula:

7.2.1. Familias numerosas. Os/as alumnos/as membros de familia numerosa de categoria xeral teran unha
bonificacion dun 50 % nos prezos publicos por servizos académicos e administrativos establecidos en todas

as tarifas do decreto da Xunta de Galicia, de acordo co que dispofien o artigo 12.2.a) da Lei 40/2003 do 18
de novembro, que desenvolve o Real decreto 1621/2005, do 30 de decembro, e as Instruciéns da
Vicerreitoria de Organizacion Académica e Titulacions do 26 de febreiro de 2008. Os/as alumnos/as
membros de familias numerosas de categoria especial tefien dereito a exencién total do pagamento dos
prezos publicos por servizos académicos e administrativos establecidos en todas as tarifas mencionadas,
de acordo coa normativa citada.

Esta situacion acreditarase no momento de formalizar a matricula mediante unha fotocopia do titulo de
beneficiario/a ou renovacion actualizada; en caso de necesidade, deberase presentar o documento orixinal,
do que debe deixar constancia o persoal que efectie a matricula, ou por calguera medio de proba admisible
en dereito.

Se no prazo indicado no apartado 7.2, o titulo de familia numerosa estivese en tramitacion, poderanse obter
os referidos beneficios acreditando no centro docente que se presentou a solicitude de recofiecemento ou
renovacion, asi como presentando unha declaracién responsable da categoria en que a familia numerosa
queda clasificada. O alumnado con idades comprendidas entre 21 e 25 anos que necesite, de acordo co
artigo 3 da Lei 40/2003, achegar o seu xustificante de matricula para obter a condicién de membro de familia
numerosa, debera presentar unha declaracién responsable desta circunstancia no prazo indicado no
apartado 7.2. Se antes do 31 de decembro do ano en curso non presentase a xustificacién do titulo,
anularanse automaticamente os beneficios concedidos e tera que aboar o importe da matricula.

Cando o titulo concedido fose de inferior categoria & declarada, tera que aboar a diferenza que corresponda.

7.2.2. Empregados/as publicos/as. Ten dereito a exencion do pagamento de prezos publicos por servizos
académicos establecidos na tarifa primeira do decreto da Xunta de Galicia o alumnado a que se lle recofiece
o dereito a matricula gratuita na Resolucion reitoral do 19 de xullo de 2019, pola que se regulan os supostos
de exencidén de prezos publicos por servizos académicos na UDC, ao persoal das universidades do sistema
universitario de Galicia.

Esta situacion acreditarase mediante a presentacion da documentacion que establece a Resolucién reitoral
do 19 de xullo de 2019 ou, de ser o caso, por calquera medio de proba admisible en dereito.

7.2.3. Vitimas de actos terroristas

Estara exento de todo tipo de taxas e prezos polos servizos académicos do anexo do decreto da Xunta de
Galicia, o alumnado vitima de actos terroristas, asi como os seus cénxuxes e fillos/as, de acordo co que
figura no artigo 38 da Lei 29/2011, do 22 de setembro, de recofiecemento e proteccion integral das vitimas
do terrorismo modificada pola Lei 2/2003, do 12 de marzo, e na hormativa que a desenvolve.

Esta situacion acreditarase no prazo de matricula, mediante o informe preceptivo do Ministerio do Interior,
ou ben mediante o recofiecemento por parte da Administracion xeral do Estado dunha pensién extraordinaria
por acto de terrorismo, ou por sentenza xudicial firme segundo o que dispdn o artigo 4 bis, numero 3, da Lei
32/1999, do 8 de outubro, de solidariedade coas vitimas do terrorismo ou, de ser o caso, por calquera medio
de proba admisible en dereito.

7.2.4. Persoas con discapacidade. Ten dereito & exencién total do pagamento dos prezos publicos por
servizos académicos e administrativos establecidos en todas as tarifas do decreto da Xunta de Galicia, de
acordo co que dispén a disposicion adicional 24 da Lei organica 6/2001, do 21 de decembro, de
universidades, modificada pola Lei 4/2007, do 12 de abril, 0 alumnado que presente a resolucién expresa da
Xunta de Galicia, ou da Seguridade Social, segundo os artigos 1, 2 e 4 do Real decreto lexislativo 1/2013,
do 29 de novembro, e polo Real decreto 1414/2006, do 1 de decembro, sobre o recofiecemento dun grao de
discapacidade grave cuxa porcentaxe determinada sexa igual ou superior ao 33 %.

Esta situacion acreditarase no prazo indicado no apartado 7.2. mediante unha resoluciéon expresa sobre o
recofiecemento da condicion de discapacidade emitida pola Xunta de Galicia, segundo establece o artigo 10
do Real decreto 1971/1999, do 23 de decembro (BOE do 26/01/2000), ou emitida pola Seguridade Social
segundo os artigos 1, 2 e 4 do RD lexislativo 1/2013, do 29 de novembro, e o Real decreto 1414/2006, do 1
de decembro.

O alumnado que, no prazo indicado no apartado 7.2 se acolla a exencion de prezos publicos por ter solicitada
no organismo competente a valoracion do grao de discapacidade, con anterioridade ao inicio do prazo de
matriculacion dos estudos a que desexa acceder, debera presentar a xustificacion desta circunstancia e de
que lle comunicou ao citado organismo o caracter de urxencia conforme a normativa correspondente.

Se antes do 31 de decembro non se acreditase o recofiecemento da condicién de discapacidade, a UDC,
de xeito cautelar, de acordo co disposto no apartado 3 do artigo 12 do decreto, requirird 0 aboamento dos
ditos prezos publicos, sen prexuizo do dereito da persoa interesada a reclamar a sua devolucién posterior,
logo de que poida acreditar a condicion antedita.

7.2.5. Vitimas de violencia de xénero. Ten dereito & exencién do pagamento dos prezos publicos por
servizos académicos establecidos nas tarifas 12 e 22 do anexo do decreto da Xunta de Galicia, agas os
previstos na tarifa terceira, o alumnado que sufra violencia de xénero. Tamén quedara exento no caso de
seren 0s seus proxenitores os que a sufran de acordo co establecido na Lei organica 1/2004, do 28 de
decembro, de medidas de protecciodn integral contra a violencia de xénero.

A condicién de vitima de violencia de xénero acreditarase ao formalizar a matricula por calquera dos
seguintes medios:

— A certificacion da orde de proteccién ou da medida cautelar, ou testemuino ou copia autenticada polo/a
secretario/a xudicial da propia orde de proteccion ou da medida cautelar.

— A sentenza de calquera orde xurisdicional que declare que a persoa sufriu violencia de xénero.

— Unha certificacidon dos servizos sociais e/ou sanitarios da Administracion publica autonémica ou local.
— Unha certificacidon dos servizos de acollida da Administracion publica autondémica ou local.

— Un informe do Ministerio Fiscal que indique a existencia de indicios de violencia.

— Un informe da Inspeccién de Traballo e Seguridade Social.

— Calquera outro que se estableza regulamentariamente

7.2.6. Os/as orfos/as de funcionarios/as civis e de militares que falecesen en acto de servizo teran dereito a
exencion do pagamento dos prezos publicos por servizos académicos establecidos na tarifa primeira do
decreto da Xunta de Galicia, sempre que sexan persoas non emancipadas e menores de 25 anos, en
aplicacion da Orde ministerial do 17/08/1982. A gratuidade alcanzara o prezo correspondente & 12 matricula
e non cubrird a segunda e sucesivas matriculas.

7.2.7. As exencions que se recollen neste artigo refirense aos prezos publicos por servizos académicos e
administrativos incluidos no anexo do citado decreto da Xunta de Galicia, que en ningun caso regula aqueles
seguros que o alumnado matriculado na universidade debe subscribir obrigatoriamente.

7.3. Pagamento dos prezos publicos de matricula

Os prezos publicos de matricula, xunto cos correspondentes a apertura de expediente, expedicién e
mantemento de tarxeta, seguros e, de ser o caso, taxa de tramitacion, poderanse domiciliar ou aboar en
efectivo/tarxeta ou mediante unha factura (unha empresa, institucion ou profesional).

7.3.1. De realizar o pago mediante domiciliacion bancaria, o/a alumno/a debera entregar na Oficina de
Doutoramento da EIDUDC a autorizacion da domiciliacion bancaria, no caso de non constar como titular da
conta bancaria, no prazo de dez dias habiles desde a realizacion da matricula.

Non se admitiran domiciliaciéns para o pagamento dos prezos publicos de matricula despois do 1 de
decembro do ano en curso.

7.3.2 De ter que se matricular en créditos que se correspondan co periodo de formaciéon doutoramento ou
de complementos de formacion, no momento de formalizar a sia matricula, os/as alumnos/as poderan optar
polo pagamento integro do importe que corresponda, ou polo pagamento fraccionado en catro prazos: un
primeiro do 40 %, un segundo do 30 % , un terceiro do 20 % e un cuarto dun 10 %.

O pagamento fraccionado, que s6 se permitira para pagamentos en efectivo, realizarase dentro dos
seguintes prazos:

1° prazo: nos 10 dias naturais seguintes ao dia de efectuar a matricula.
2° prazo: do 9 ao 18 de novembro de 2022, ambos os dous incluidos.

3° prazo: do 10 ao 20 de xaneiro de 2023, ambos os dous dias incluidos.
4° prazo: do 01 ao 10 de marzo de 2023, ambos os dous incluidos.

7.3.3. No caso de elixir o pagamento integro, este efectuarase no prazo ordinario de 10 dias naturais
seguintes ao dia de efectuar a matricula, no periodo establecido para esta.

O pagamento da taxa de titoria anual realizarase polo importe integro nun tinico prazo.

7.3.4 A opcion do pagamento por factura implicara o pago integro do importe da matricula. O alumnado
debera seleccionar esta opcion no momento de realizar a sua matricula e cubrir o impreso de emision de
factura, que debera solicitar e presentar na Oficina de Doutoramento. Este alumnado aboara sé os conceptos
que se especifiquen na folla de liquidacién, e aprazara o pago principal da sta matricula ata 0 momento en
que se emita a factura solicitada.

De non facer efectivo o importe integro ou o importe do 1° prazo de matricula nos prazos establecidos nos
apartados anteriores, ou de non presentar aqueles documentos que acrediten o dereito de exencién ou
bonificacion, asi como a autorizacion da domiciliaciéon bancaria (no caso de que o/a alumno/a non conste
como titular da conta) e outros documentos necesarios que sinale a Oficina de Doutoramento, no prazo
ordinario dos 10 dias naturais seguintes ao dia de efectuar a matricula, sen realizar ningun pago e/ou sen
presentar a documentacién, terase a persoa interesada por desistida da sua solicitude de matricula.

Procederase de oficio, mediante unha resolucion da Vicerreitora de Oferta Académica e Innovacion Docente,
a aceptar de plano a desistencia da solicitude da matricula e declararase concluida. Isto supora a devolucion
dos prezos publicos que correspondan (nunca se incluirdn as contias dos seguros establecidos no artigo 8
destas normas e 0s prezos de secretaria), se procede, de acordo co establecido no artigo 94 da Lei 39/2015,
do 1 de outubro, do procedemento administrativo comun das administracions publicas.

No caso efectuar o pagamento do 1° prazo, pero non os correspondentes aos 2°, 3° ou 4° prazos, a Oficina
de Doutoramento, antes do 9 de decembro, antes do 8 febreiro, ou antes do 29 de marzo,
respectivamente, seguira o procedemento establecido no artigo 5 da Resolucién reitoral do 27 de abril de
2012, mediante a que se aproba o procedemento para a recadacion de impagados por prezos publicos de
matricula.

7.3.5. O alumnado que estea no periodo de elaboracion, presentacién e lectura da tese de doutoramento
debera aboar, ademais do seguro escolar (no caso de ser menor de 28 anos), o importe da tarxeta

universitaria e mais a taxa por titoria anual de doutoramento. No caso de se incorporar por primeira vez
ao programa, debera aboar tamén as taxas de apertura de expediente.

7.3.6. De ter que se matricular de créditos dos complementos de formacion especificos, para os efectos de
prezos publicos, estes teran a consideracion de créditos a nivel de doutoramento.

7.4. Establecerase unha recarga por un importe de 30 euros, en concepto de gastos de xestiéon e
tramitacién, en caso de existir calquera atraso no pagamento dos prezos publicos que se deben satisfacer.

A posibilidade de reactivar a matricula suspendida por falta de pagamento realizarase de acordo co disposto
no artigo 9 da Resolucién reitoral do 27 de abril de 2012, mediante a que se aproba o procedemento para a
recadacion de impagados por prezos publicos de matricula.

7.5. A matricula na etapa de tese outorgaralle o dereito a tutela académica, a utilizar os recursos necesarios
para desenvolver o seu traballo e a plenitude dos dereitos previstos pola normativa para o alumnado de
doutoramento.

7.6. Beneficiarios de axudas para contratos predoutorais. O alumnado que posua a condicién de
beneficiario de bolsa de estudos de doutoramento (FPI, FPU, bolseiros AECI ou MUTIS) tera dereito a
exencion da taxa de titoria anual se presenta o xustificante acreditativo da condicion de beneficiario no
momento de formalizar a matricula, sempre que o dereito a matricula gratuita figure explicitamente na
convocatoria alegada, asi como a compensacion do importe & UDC.

No suposto de alumnado beneficiario dunha bolsa distinta & que se refire no apartado anterior, para se acoller
aos beneficios de exencion de prezos publicos, debera figurar explicitamente na norma que publique a
convocatoria alegada, asi como a compensacion do importe & UDC.

Se 0 alumnado fose beneficiario dalgunha exencion ou bonificacion, deberao acreditar no momento de
formalizar a matricula.

ARTIGO 8. SEGUROS

O pagamento do seguro escolar (INSS) sera obrigatorio para os alumnos espanois, para os alumnos
nacionais dos estados membros do EEES e para o resto dos estudantes estranxeiros residentes que
formalicen a sua matricula en estudos oficiais e sexan menores de 28 anos.

Os estudantes maiores de 28 anos, o alumnado estranxeiro non residente e todo o estudantado
entrante de mobilidade internacional tefien a obriga de subscribir o seguro que contrate a UDC (que se
indica no proceso de matricula). Porén, aqueles alumnos que pertenzan a programas especificos que
impliquen a obriga de contratar outro seguro coas coberturas minimas esixibles non teran que o aboar.

Tendo en conta que a matricula dos alumnos entrantes de mobilidade internacional se formaliza de xeito
presencial na Oficina de Relacions Internacionais, o persoal desta oficina encargado da matricula debe
suprimir na propia aplicacién informatica a obriga de efectuar este pagamento nos casos anteditos, tras ser
informada a persoa interesada de que, en calquera caso, pode manifestar a sia vontade de subscribir este
seguro.

Os estudantes espafiois, 0s nacionais dos estados membros do EEES e o resto dos estudantes estranxeiros
residentes que formalicen a sua matricula en estudos oficiais, sempre que sexan menores de 28 anos,
poderan subscribir voluntariamente un seguro idéntico ao anterior como complemento do seguro escolar.

ARTIGO 9. PROCEDEMENTO DE MATRICULA

O alumnado matricularase no prazo establecido no calendario de estudos de doutoramento (Véxase o anexo
), a través da Secretaria Virtual da UDC. De optar por realizar a sia matricula de forma presencial na Oficina

de Doutoramento da EIDUDC (Pavillon de Estudantes, campus de Elvifia), debera aboar a taxa que
corresponde por esa xestion.

Debera achegar & Oficina de Doutoramento a seguinte documentacion no prazo de 10 dias habiles:

¢ A autorizacidén da domiciliaciéon bancaria, no caso de non constar como titular da conta bancaria.
e O xustificante de exencién ou reducién de prezos de matricula, de ser o caso.

¢ O xustificante de ser beneficiario de bolsa, de ser o caso.

ARTIGO 10. ANULACION DE MATRICULA

O alumnado podera solicitar a anulacion da matricula ou a modificacion de acordo co que se dispdn a seguir:

10.1. Solicitude de anulaciéon de matricula efectuada dentro de prazo:

Para ser estimada, a solicitude deberase presentar con anterioridade ao 30 de novembro de 2022.

A solicitude estimada supofiera a devoluciéon, de ser o caso, dos prezos publicos aboados
correspondentes 4 tarifa primeira do decreto da Xunta de Galicia pola prestacion de servizos académicos
e administrativos nas universidades do sistema universitario de Galicia para o curso académico 2022/23.

Se o/a alumno/a que solicita a anulaciéon de matricula ten a condicién de beneficiario de bolsa, debera
desistir ao mesmo tempo da sua solicitude de bolsa/contrato predoutoral.

10.2. Solicitude de anulacién de matricula efectuada féra de prazo por causas de forza maior que se
producisen de forma sobrevida con posterioridade a data da matricula:

A solicitude unicamente sera estimada por algunha das causas de forza maior que a continuacion se indican,
todas elas producidas de forma sobrevida con posterioridade & data da matricula e que acrediten a
imposibilidade da continuacién dos estudos no curso académico de que se trate.

Enténdese por causa de forza maior:

— Enfermidade debidamente acreditada mediante o informe médico .

— Traballo ou causas de indole profesional.

— Dificultades econdmicas acreditadas da persoa interesada ou da unidade familiar, unha vez que se
demostre que o/a alumno/a solicitou, de ser posible, as bolsas/axudas existentes para realizar os
estudos.

— Calquera outra causa que se considere equiparable as anteriores.

A anulacién da matricula por algunha destas causas podera supofier a devolucion dos prezos publicos
aboados na sua totalidade ou a obrigatoriedade do pagamento que poida restar dos prezos publicos. A
anulacion da matricula supofera a perda dos efectos académicos derivados desta. No caso de que fose
beneficiario/a dunha bolsa/contrato predoutoral, o/a estudante tera que seguir os tramites establecidos
pola unidade responsable da xestién da bolsa nesta universidade.

10.3. Procedemento para anular a matricula

1. O/a estudante debe presentar a sua solicitude, xunto coa documentacion que acredite a causa de
forza maior alegada, a través do Rexistro Electronico ou ben presencialmente na Oficina de Rexistro da
Oficina de Doutoramento, nunha oficina do Rexistro Xeral da Universidade da Corufia ou por calquera
outro medio autorizado pola lexislacién vixente.

2. A vicerreitora de Planificacion Académica e Innovacion Docente resolvera o expediente por delegacion
do reitor.

3. A Oficina de Doutoramento notificaralle a resolucién ao estudante e enviaralles unha copia as
administracions das facultades/escolas/UXAI que correspondan.

A anulacién da matricula supdn a “baixa por non matricula” nos estudos de doutoramento cos efectos
recollidos no artigo 21.3 do Regulamento de estudos de doutoramento.

ARTIGO 11. PRAZOS

Os prazos de solicitude de admisién nun determinado programa, asi como os de matricula, seran os que
estean establecidos no calendario de estudos de doutoramento, aprobado polo Consello de Goberno da
UDC (anexo I).

ARTIGO 12. DESENVOLVEMENTO DA CONVOCATORIA DE MATRICULA

Ao abeiro do disposto no artigo 8 da Resolucién do 12 de xaneiro de 2016, pola que se establece a estrutura
organica dos servizos centrais da UDC e as competencias dos seus organos directivos, facultase a
Vicerreitoria de Planificacion Académica e Innovacion Docente para ditar as resolucions e as instrucions
precisas que aclararen, interpretaren ou desenvolveren esta normativa académica, a que se lles dara a
publicidade necesaria nos taboleiros de anuncios dos centros universitarios, na web da UDC e naqueles
outros lugares ou medios que se consideren oportunos.

Calendario de admision e matricula en estudos de doutoramento 2022/23

Aprobado no Consello de Goberno do 31/05/2022

Admision e matricula nun programa de doutoramento

01— 09 de setembro de | * Solicitude de admision (para o alumnado que accede por
2022 primeira vez ao programa).

19 de setembro de 2022 | Publicacion da lista provisional de solicitudes admitidas e
excluidas.

20-23 de setembro de Reclamacion a lista provisional.
2022

1° prazo
ordinario

29 de setembro de 2022 | Publicacion da lista definitiva de alumnado admitido e
excluido. Comunicacion desta lista a Oficina de

Doutoramento.
30 de setembro a 11 Matricula
de outubro de 2022
01-07 de febreiro de ** Solicitude de admision (para o alumnado que accede
2023 por primeira vez ao programa): SO EN PROGRAMAS CON
PRAZAS VACANTES

14 de febreiro de 2023 Publicacion da lista provisional de solicitudes admitidas e
excluidas.

15-20 de febreiro 2023 | Reclamacidn & lista provisional.

2° prazo
ordinario

24 de febreiro de 2023 Publicacion da lista definitiva de alumnado admitido e
excluido. Comunicacion desta lista & Oficina de
Doutoramento.

25-03 de marzo de Matricula
2023

Matricula de continuaciéon de estudos de doutoramento

30 de setembro a 11 de outubro | Matricula de continuacién de estudos nun programa de
de 2022 doutoramento.

Solicitude de desistencia de matricula

Fin do prazo para solicitar a desistencia da matricula
30 de novembro de 2022 realizada, con dereito a devolucién dos prezos publicos
aboados.

Alumnado pendente da defensa do Traballo Fin de Mestrado (TFM). O alumnado que defenda o TFM
nas convocatorias de setembro de 2022* ou do primeiro cuadrimestre de 2022-2023** podera solicitar a
admision nun programa se achega a documentacion seguinte:

— A certificacion de que vai realizar ou realizou a defensa do TFM.
— A certificacion de que superou o TFM no periodo de reclamacién & lista provisional.

Solicitudes de admision e reclamacions: deberanse dirixir & Comisiéon Académica do programa de
doutoramento xunto coa documentacion requirida na Administracion do centro.

Listas provisoria e definitiva de alumnado admitido e excluido: publicaranse no taboleiro de anuncios
que para tal efecto habilite o centro e na paxina web do centro ou programa de doutoramento.

Matricula: realizarase a través da Secretaria Virtual do/a Estudante e a documentacién requirida
entregarase na Oficina de Doutoramento (Pavillon de Estudantes-campus de Elvina).

Admisién/renovaciéon/matricula: farase a través da Secretaria Virtual na seguinte ligazon:

¢ Alumnado da UDC: https://matricula.udc.es/Secretaria/Login.asp

e Alumnado externo a UDC: https://matricula.udc.es/LoginX/Login.asp

Periodo lectivo nos estudos de doutoramento. Interromperanse desde o dia 23 de decembro de 2022
até o dia 5 de xaneiro de 2023 (ambos os dous incluidos); os dias 20 e 21 de febreiro de 2023 e desde o
dia 3 ao dia 10 de abril de 2023 (ambos os dous incluidos). Tera caracter festivo o dia 28 de xaneiro de
2023 pola festividade do Dia da Universidade. Asi mesmo, posuiran caracter festivo os dias das festas
oficiais do Estado, da Comunidade Autdbnoma e das cidades onde estea cada centro, asi como o dia da
festividade de cada un deles.

Anexo Il

Paises participantes do EEES membros da Union Europea ou signatarios do Acordo sobre o
espazo econémico europeo*

ALEMANA  ESLOVENIA  IRLANDA MALTA ROMANIA
AUSTRIA ESPANA ISLANDIA NORUEGA SUECIA
SUizA (POR
, , ACORDO
BELXICA ESTONIA ITALIA PAISES BAIXOS BILATERAL COA
UE)
BULGARIA  FINLANDIA  LIECHTENSTEIN POLONIA
CHIPRE FRANCIA LETONIA PORTUGAL
CROACIA GRECIA LITUANIA REPUBLICA CHECA
, REPUBLICA
DINAMARCA  HUNGRIA LUXEMBURGO  Cc/ Sor

*Non sera necesaria a legalizacion dos titulos e demais documentos que procedan dos paises que se
recollen nesta relacion. Os que procedan de paises que non estan recollidos nesta relacion deberanse
presentar debidamente legalizados.

